
фликтных ситуаций, на которые оказывается богатой жизнь современного общества.  
А ведь для Казахстана, как многонационального и поликонфессионального государства, стремящего-

ся найти свое достойное место в современном цивилизованном мире, важным является не столько акцент на 
процессуальном обеспечении решения различного рода конфликтов, сколько на выработке должного про-
фессионального подхода, направленного на их прогнозирование, недопущение и предотвращение. А в слу-
чае их возникновения, на обеспечение выхода из них с минимальными издержками.   

ҰРПАҚ ТӘРБИЕСІНДЕГІ ҚАЗАҚ БИЛЕРІНІҢ ШЕШЕНДІК 
СӨЗДЕРІНІҢ ТӘРБИЕЛІК РӨЛІ 

Қазіргі уақытта жас ұрпаққа рухани тәлім тәрбие беру заман талабы. Жаһандану уақытында тәрбие 
беру, ұлттық және рухани негізде үйлестіре жүргізуді қажет етеді. Егемен ел болып, еңсесін тіктеп, етек 
жеңін жиіп, елдігін ерекшелей түскен қазақ елінің айбынды ел болып көпке танылуы, ең алдымен бүгінгі 
өскелең ұрпаққа тікелей байланысты.  

Ұрпақ тәрбиесі мәселесі қай кезде де, қай қоғамда да өзектілігін жойған емес. Әдетте, ұлт болашағы 
мен мемлекет қауіпсіздігі оның ішкі тұрақтылығымен, азаматтық жауапкершілікпен және орныққан 
тәртіппен қалыптасатыны анық. Ендеше еліміздің болашағы жастар болғандықтан, олардың рухани 
тәрбиесіне аса мән беруімізді қажет ететіні сөзсіз.  

Руханилық жеке тұлғаның негізгі сапалық көрсеткші. Руханилықтың негізінде адамның мінез-құлқы 
қалыптасады, ар-ұят, өзін-өзі бағалау және адамгершілік сапалары дамиды. Мұның өзі мейірімділікке, 
ізгілікке шақырады. Рухани-адамгершілік тәрбие – бұл дұрыс дағдылар мен өзін-өзі ұстау дағдыларының 
нормалары, ұйымдағы қарым-қатынас мәдениетінің тұрақтылығын қалыптастырады. 

Қазіргі кезде білім, тәрбие беру саласында ежелден келе жатқан халық тарихының, дәстүрінің, рухани 
ата-баба мұраларының алатын орны зор. Ежелгі түркілік тектен тараған қазақ халқының ұлы ойшылдары 
Қорқыт ата, Әбу Насыр әл-Фараби, Жүсіп Баласағұн, Қожа Ахмет Яссауи, Махмұт Қашқари, сонымен қатар  
ақын-жыраулар мен би-шешендерден мұра боп қалған асыл сөздер халқымыздың бойына, жастардың 
жүрегіне өшпес із қалдырумен келеді.  

Билер дәуірінің әдеби мұрасынан халқымыздың салт-санасы,   болмыс мәдениеті, философиясы, 
парасат-пайымы танылатыны белгілі. Қазақ билерінен жеткен мұралардың көркемдік сипатынан жүйелі де, 
терең ой, сөз құдіреті көрініс тапқан. Қазақ халқының ой-танымын саралауда билер өнерінің мәдени маңызы 
ерекше екеніде белгілі.  Халқымыз ақыл-ой, терең танымды қымбат қазына, баға жетпес байлық деп 
дәріптегендіктен «тура биде туған жоқ, туғанды биде иман жоқ» деген әділдігіне бас игендіктен билерге 
жүгінген. Әділеттілігімен ел алдында абырой беделге ие болған билер ел бірлігі мен берекесінің ұйытқысы 
болумен бірге ерлік, азаматтық, парасаттылық, ар-ұжданды қасиет тұтушылық сынды жалпы азаматтық 
рухани құндылықтарды насихаттаушылар ретінде танылады. Билердің тағылымы мол сөздері ел зердесінде 
мықтап орнығып, танымдық-тәрбиелік мәнге ие болып, мақал-мәтелдерге айналып та кеткен. Билер 
мәселені дөп басьш, тындаушысын аузына қарататын шешендігімен елдің бүкіл тыныс-тіршілігінде аса 
маңызды рөл атқарған. 

Шешендік сөз өнерінің пайда болып қалыптасуы жалпы адамдық қоғамның пайда болуымен 
байланысты екені белгілі. Бұл пікірге қазақ шешендік  өнерінің өз шығу және даму тарихы дәлел. Тарихи 
аңыз-әңгімелерге, кейбір жазба мәліметтерге сүйенетін болсақ, қазақ шешендік өнері алғашқы хандық 
әлеуметтік жүйесінің құрылуына ықпал жасаған Майқы би, Аяз билермен (ХІІ-ХІІІ ғ.), Асан қайғы, 
Жиренше шешендердің (ХІV – ХVІғғ.) есімдерімен тығыз байланысты. Ал әлеуметтік жүйе ретіндегі  
хандық құрылыстың қалыптасып, нығайған тұсына Төле, Қазбек, Әйтеке билер мен Сырым шешендердің  
дәуірлеген кезеңі тұспа-тұс келеді. Бұл қазақ ауылдарында билердің әлеуметтік ұйымдастырушылық беделі 
жоғары болғандығын білдірсе керек. 

Елбасы Н.Ә. Назарбаев: халықтың үш ұлы перзенттері, даңқты үш дананың-Төле би Әлібекұлының,  
Қазыбек би Келдібекұлының және Әйтеке би Байбекұлының еімдері біздер үшін киелі. Біз қазақ халқының 
бүгінгі ұрпақтары түгелдей осы үш киелі тұлғаға қарыздармыз және олардың мәңгі қшпес жасампаз рухы 
алдында бас иеміз.... деп атап көрсетеді. [1].   

Төле би Әлібекұлы – қазақ халқының бірлігін нығайтуға үлес қосқан атақты билердің бірі,  мемлекет 

қайраткері. Сондай-ақ  ол қазақ қоғамына тура бидің үлгісін көрсетіп, әділдіктің ақ жолын дәріптеген ұлы 
гуманист. Төле бидің тарыдай  шашылған қазақ ұлыстарын біріктіріп, Әз Тәуке басқарған бір орталыққа 
бағынған мемлекеттің құрылыуындағы рөліде ерекше.   

Төле бидің шешендік сөздері айтпақ ойының ұшқыр да тапқырлығымен, тап басып айтатын көркем 
теңеулерінің дәлдігімен, тілінің өткірде  айқындылығымен ерекшеленеді. мысалы мына өсиет жодырарынан: 

Жар басына үй тікпе,  
Жар құласа үй кетер. 
Ала болса ағайын, 
Рулы елден күй кетер.  
Ағайын ала болғанда,  
Ауыздағы ас кетер. 
Аңдыған дұшпан күшейіп,  
Жау қолында бас кетер.. [2; 140 ].  
Жар басына үй тіккен үйдің жалғыз 

қалатынын, ағайын ала болса, келген жаудың 
мысын баса алмайтындығын өткір сөздермен 
ашық айтады. Адамдар арасындағы алауыздықты 
сынап,  бірлік пен бауырмалдыққа, бірлікке 
шақырып отыр. 

Төле би бабамыздың  жағымсыз мінез-
құлыққа жататын надандық, ар-намыс, ұят т.б. 
жөнінде айтқан өсиет сөздерінде парастылық 
жатыр: 
Ұқпасқа айтқан – сөз жетім, 
Көрмеске берген – бөз жетім 
Өзіне келер қятты өзі білп тұрса игі. 
Арғымақ баптап не керек – жабы қуып жеткен 
сон, 
Ағайын-туған не керек– аңдысып күні өткен соң, 
Бес күн дәурен өтеді – ажал қуып жеткен соң, 
Өгізді өрге салса, қанатың талар,  
Наданға көзің салма, сағың сынар [3]. 

- деп жаман әдеттердің рухани  азу екендігін, адамның абыройына нұқсан келтіріп, ағайынна 
алыстатындығын ескертеді.  

Ұлтының бірлігін жақтаған Төле би бабамыз келешек ұрпағаны көрегендікпен мынандай өсиеттер 
қалдырған: 

Жүзге бөлінгендердің жүзі қара,  
Руға бөлінгендердің құруға асыққаны. 
Атаға бөлінгендер адыра қалады. 
Көпті қорлаған көмусіз қалады деген отты сөздері кейінгі ұрпаққа жол сілтейтін сөздер екені даусыз. 

Осы өсиет сөздер арқылы  жас ұрпақты бірлікке шақырады. 
Халқымыздың айтулы кемеңгер билерінің бірі – Қаз дауысты Қазыбек шешендігімен дараланып, 

көзге түскен тарихи тұлға. Қоғамдағы әлеуметтік және рухани тепе-теңдіктің қалыптасуы көбінесе 
моральдік қалыптардың жетекші рөл атқаруымен, тіптен имандылық, руханилықтың негізгі күшке 
айналуымен тікелей байланысты екенін Қазыбек би жете түсінген. Әсіресе, адамның өзіндегі табиғи 
пендешілік әлсіздіктерінің құрсауында болуы жақсылыққа жетелемейтіндігін мына өлең-өсиет жолдары 
арқылы жеткізеді: 

Өркенің өссін десең, 
Кекшіл болма – 
Кесепаты тиер еліңе. 
Елім өссін десең, 
Өршіл болма, 
Өскеніңді өшіресің. 
Басыңа іс түскен пақырға 
Қастық қылма – 
Қайғысы көшер басыңа. 
Жанашыры жоқ жарлыға, 
Жәрдемші бол асыға. 
Қиын-қыстау күндерде 
Өзі келер қасыңа 
Бүгін сағы сынды деп, 
Жақыныңды басынба![4; 150]   
Міне, осы өсиеттердің терең астарларында қоғамның жалпы дамуы үшін жеке тұлғаның жетілуі, 

қажеттігі өз заманында айтып тұрғандай Қазыбек би. Бұл даналыққа  толы қазақтың далалық өркениеттің 
негізгі құндылықтық бағдарлары болатын. Осындай рухани көсемдері болған әрбір жүздің ру-тайпалары 
үнемі қиын-қыстау кезеңнің өзінде шынайы адамдық келбеттің мүддесін қорғаумен болған, далалық 
демократияның ұстанымдарын нығайтумен айналысты 

Қазақтың билерінің дәстүрлі қоғамда рухани байлықты көбейте түсуге сіңірген еңбегі зор. Қазыбек би 
өз шығармашылығында рухани құндылықтардың ең қайнар көзі адамгершілікте, моральдік қалыптарда, 
жаман қасиеттерді жеңе білуде екенін атап көрсетеді. Ұлы би жалпыадамзаттық бірліктің негізі сол адам 
өмір сүретін шағын әлеуметтік қауымдастықта қаланатынына меңзегендей. Дүниеде ол адамдарды 
сұрыптап, «жақсы-жаман», «бөтен-жақын» деп бөлмеу қажеттігін үйретеді. Тіршіліктегі әрбір пенденің өмір 
сүруге, бақытты болуға, қайырымдылықты сезінуге толық құқы бар екендігіне рухани бағдар жасайды. [5; 
30]  

Қазыбек бидің өмірдегі әлеуметтік қатынастардағы кейбір тұлғалық белгілерін анықтауы өте биік 
деңгейде болатын. Ол адамдардағы руханилықтың, жақсы тәрбиенің, моральдық бағдарлардың 

маңыздылығын көрсете білген. Мәселен, оған қойылған «Кім жақын, не қымбат, не қиын?» деген үш 
сұраққа берген жауаптары дәстүрлі қоғамдағы рухани өмірдегі құндылықтар жүйесінен мағлұмат береді 
және олар көшпелі мәдениет туралы үстірт пікірлерге қарсы нағыз дәлелді қайтарым болады деген ойдамыз: 

 1. Тату болса, ағайын жақын, 
Ақылшы болса, апайың жақын. 
Бауырмал болса, інің жақын, 
Адал болса, досың жақын. 
Еркелейтін немерең жақын. 
Өз ұрпағың - шөберең жақын. 
Жан серігің жас кезіңнен 
Бәрінен де әйелің жақын 
2 Алтын ұяң Отан қымбат, 
Құт-берекең - атаң қымбат. 
Аймалайтын анаң қымбат, 
Мейірімді апаң қымбат, 
Асқар тауың - әкең қымбат, 

Туып өскен елің қымбат, 
Ұят пен ар қымбат. 
 3. Арадан шыққан жау қиын, 
Таусылмайтын дау қиын. 
Шанышқылаған сөз қиын, 
Дәл осындай жағдайда, 
Пана болмас өз үйің. 
Жазылмаса дерт қиын, 
Іске аспаған серт қиын. 
Ақылыңнан адасып, 
Өзің түскен өрт қиын. 
Не істеріңді біле алмай, 
Ашиды сонда бас, миың [6; 31].  

Қазыбек бидің артында кейінгі ұрпаққа жарық жұлдыздай жол көрсетіп, жөн-жоба сілтейтін көптеген 
өнегелі өсиет сөздер қалды. Олар ел жадында жатталып, қалауы бұзылмаған саф алтындай таза күйінде 
бүгінгі ұрпаққа жеткен. Күміс көмей кемеңгер бидің шешендік сөздері айтпақ ойының ұшқыр да 
тапқырлығымен, тап басатын көркем теңеулерінің дәлдігімен, тілінің өткір де айқындығымен ерекшеленеді. 
Оның тұжырымы терең толғаулары, суырып салма тақпақтап айтқан сөздері тыңдаушы ойында тез 
сақталатын нақылға толы мақал түрінде өрілген: «Тату болса – ағайын жақын, Адал болса – дос жақын», 
«Бірлігі кеткен ел жаман, егесіп өткен ер жаман», «Байлық - мұрат емес, жоқтық - ұят емес». Сондықтан 
Қазыбек биден бізге жеткен мұра халық қазынасының алтын қорынан лайықты орын алған. 

Әйтеке (шын аты Айтық) Бәйбекұлы– кіші жүзден шыққан қазақтың атақты  биі. «Қара қылды қақ 
жарған», Әйтеке Байбекұлы заманының Әйгілі билерінің бірі болып, қазақ халқының ішкі және сыртқы 
саясатына ерте араласып, барлық сапалы өмірі туған халқының игілігі үшін жұмсаған шынайы патриот 
тұлға.Әйтеке Байбекұлының халық арасында шешуін таба алмай жүрген мәселелердің шешкені туралы ел 
арасында мол деректер сақталған.  

Әйтеке бидің қайраткерлік тұлғасын ірілендіре түсетін тағы бір қасиеті – ол қазақ қауымын өрге 
бастыруға кедергі келтірер кертартпа үрдістерге батыл қарсы шыққандығында. Адамды, азаматты ата тегіне 
қарап емес, қабілетіне қарап бағалауға үндегендігінде. Сол арқылы халқына қамқор, еліне пана бола 
аларлық шын арыстардың көбейе түсуін көксегендігі. Әйтеке бидің Отанға деген сүйіспеншілігі көпшіліктің 
есінде қалған мына: 

Бай болсаң, халқыңа пайдаң тисін, 
Батыр болсаң, жауыңа найзаң тисін, 
Бай болып, халқыңа пайдаң тимесе, 
Батыр болып, жауыңа найзаң тимесе, 
Өзгеден бөтен өз үйің күйсін, [6].деген өсиет нақыл сөзінен көрінеді және ол бүгінде де маңызды. 

Билер шығармашылығы үш жүздің басын біріктіріп, ынтымақтастырып, олардың арасында болатын дау-
дамай, айтыс-тартыстарды жаңжалсыз шешіп отырудың ұтымды түрлерін үлгі етуімен маңызды. Қазақтың 
үш биі үш жүздің ортақ даулы мәселесін шешіп, халықты біріктіруші рөл атқарып отырған. Жоғарыда 
аталған билердің өсиет сөздері қазіргі біздің қоғамда да маңызын жоғалтқан жок, билер атап көрсеткен 
рухани құндылықтар жас ұрпақ тәрбиелеуде өзекті екенін айта аламыз.   

ОСОБЕННОСТИ ПРОФОРИЕНТАЦИОННОЙ РАБОТЫ В ОБЩЕОБРАЗОВАТЕЛЬНЫХ 
УЧРЕЖДЕНИЯХ С УЧЕНИКАМИ СТАРШИХ КЛАССОВ 

В современном обществе остро встает проблема психологической помощи молодому поколению в их 
профессиональном самоопределении. Задача психолога в этой ситуации состоит в том, чтобы дать молодо-
му человеку психологические средства разрешения его личностных проблем, связанных с профессиональ-
ным самоопределением. Смысл и назначение профессиональной консультационной помощи понимаются 

